VENDIM
Nr.2, daté 3.2.2004

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Fehmi Abdiu Kryetar i Gjykatés Kushtetuese
Zija Vuci Anétar i “ “
Alfred Karamuco Anétar i “ “
Kristofor Pegi Anétar i “ “
Kujtim Puto Anétar i “ “
Petrit Pllogi Anétar i “ “
Sokol Sadushi Anétar i “ “
Gjergj Sauli Anétar i “ “

me sekretare Arbenka Lalica, né daté 24.1.2002, mori né shqyrtim né seancé gjygésore me
dyer té hapura ¢éshtjen me nr.213/13/1 Akti gé i pérket:

KERKUES: AVOKATI | POPULLIT, Ermir Dobjani.

SUBJEKTE TE INTERESUARA:

KUVENDI | REPUBLIKES SE SHQIPERISE, né mungesg.

KESHILLI I MINISTRAVE | REPUBLIKES SE SHQIPERISE, pérfagésuar nga Genc
Cifligu.

SHOQERIA “ISMAILI” SHPK, né mungeseé.

DHOMA E TREGTISE TIRANE, pérfagésuar nga Luan Bregasi.

DREJTORIA E PERGJITHSHME E DOGANAVE, pérfagésuar nga Petrit Ago.

OBJEKT]I: Shfugizimi si té papajtueshme me Kushtetutén té pikave 3 e 5 té nenit 289 té ligjit
nr.8449, daté 27.1.1999 “Kodi Doganor i Republikés sé Shqipérisé”.

BAZA LIGJORE: Neni 134/dh i Kushtetutés, neni 24/c i ligjit nr.8454, daté 4.2.1999 “Pér
Avokatin e Popullit”, si dhe neni 13 i Konventés Europiane pér té Drejtat e Njeriut.

Avokati i Popullit ka kérkuar shfugizimin si té papajtueshme me Kushtetutén té pikave 3 e 5 té
nenit 289 té Kodit Doganor, pér kéto shkage:

- Rregullat gé pérmbajné dispozitat e mésipérme, sipas té cilave lejohet ankimi né Drejtoring e
Pérgjithshme té Doganave dhe né gjykaté, vetém pas pagimit té gjobés dhe té detyrimit doganor,
mohojné realisht té drejtén e ankimit.

- Kéto dispozita vijné né kundérshtim me nenin 13 t& Konventés Europiane “Pér Mbrojtjen e
té Drejtave té Njeriut” dhe me nenin 8 té Deklaratés Universale té té Drejtave té Njeriut, t& cilat
parashikojné té drejtén e njé ankimi efektiv pérpara njé instance kombétare kur personit i cenohen té
drejtat themelore.

GJYKATA KUSHTETUESE,

pasi dégjoi relatorin e ¢éshtjes Gjergj Sauli, kérkuesin, pérfagésuesit e subjekteve té
interesuara, si dhe bisedoi ¢éshtjen né térési,

VEREN:

Shogéria “Ismaili” sh.p.k., ka paragitur né institucionin e Avokatit té Popullit njé ankesé, né té
cilén ka parashtruar se éshté gjykuar padrejtésisht pér kundérvajtje nga Drejtoria e Doganave Tirang,
duke u detyruar me shumén prej 13 000 000 leké gé pérfagéson gjobén dhe detyrimin doganor té
papaguar. Né ankesén e saj, ajo ka parashtruar gjithashtu se i &shté mohuar e drejta e ankimit kundér
vendimit té dnéné pér kundérvajtje, pasi autoritetet doganore i kané véné si kusht pagimin paraprakisht
té shumés sé sipérme, duke iu referuar pikave 3 e 5 té nenit 289 té ligjit nr.8449, daté 27.1.1999 “Kodi



Doganor i Republikés sé Shqipérisé”.

Avokati i Popullit ka pretenduar se me kérkesén e paragitur pér shqyrtim legjitimohet gé té
véré né lévizje Gjykatén Kushtetuese né bazé té nenit 134 pika 1 shkronja “dh” té Kushtetutés, si dhe
té nenit 24 shkronja “c” té ligjit “Pér Avokatin e Popullit”.

Gjykata Kushtetuese, duke iu referuar Kushtetutés, dispozitave té ligjit nr.8577, daté
10.2.2000 “Pér organizimin dhe funksionimin e Gjykatés Kushtetuese té Republikés sé Shqipérisé”, si
dhe jurisprudencés sé saj, cmon se Avokati i Popullit nuk legjitimohet né paragitjen e kérkesés.

Subjektet qé véné né lévizje Gjykatén Kushtetuese sipas nenit 134 té Kushtetutés ndahen né
dy grupe. Avokati i Popullit bén pjesé né grupin e dyté ku, krahas tij, pérfshihen edhe subjekte té tjera,
si organet e geverisjes vendore, organet e bashkésive fetare, partité politike, shogatat dhe individét.
Subjektet e kétij grupi, né bazé té pikés 2 té nenit té mésipérm té Kushtetutés, ndryshe nga subjektet e
grupit té paré, té drejtén pér té véné né lévizje Gjykatén Kushtetuese e kané té kufizuar “vetém pér
céshtje gé lidhen me interesat e tyre”.

Gjykata Kushtetuese ¢mon se réndési té vecanté ka pércaktimi i ¢éshtjeve gé lidhen me
interesat pér té cilat Avokati i Popullit ka té drejté té véré né lévizje Gjykatén Kushtetuese. Pércaktime
té tilla jané béré fillimisht me vendimin nr.49, daté 31.7.2000 té Gjykatés Kushtetuese, me té cilin
éshté interpretuar pika 2 e nenit 134 té Kushtetutés. Sipas kétij vendimi interpretues, Avokati i Popullit
ka té drejté té parashtrojé né Gjykatén Kushtetuese kérkesé pér papajtueshmériné e ligjit ose té akteve
té tjera normative me Kushtetutén ose me marréveshjet ndérkombétare; pér papajtueshmériné e
marréveshjeve ndérkombétare me Kushtetutén, si dhe pér interpretimin e Kushtetutés, por vetém kur
né kéto raste ¢éshtja lidhet me interesat e tij. Né kété vendim, si ¢éshtje gé lidhen me interesat e
Avokatit t& Popullit konsiderohen shkeljet e rregullave kushtetuese, gé kané té b&jné me organizimin e
funksionimin e institucionit té tij, parashikuar né nenin 60 paragrafi i dyté dhe i treté, né nenet 61 e 62
té Kushtetutés.

Dispozitat e ligjit gé kérkohet té shfugizohen trajtojné ¢éshtje té fushés sé doganave. Ato nuk
kané lidhje me organizimin dhe funksionimin e institucionit t& Avokatit t&¢ Popullit dhe nuk e prekin
até. Né kéto kushte, Avokati i Popullit, né kuptim té nenit 134 pika 2 té Kushtetutés, nuk legjitimohet
né paragitjen e kérkesés, sepse ajo nuk ka lidhje me interesat e tij.

Njé géndrim i tillé éshté mbajtur nga Gjykata Kushtetuese edhe me vendimin nr.178, daté
8.11.2001, pér ¢éshtjen me objekt shfugizimin si antikushtetues té ligjit nr.8377, daté 22.7.1998 “Pér
shpalljen e moratoriumit té detyrimeve té pashlyera té ish-ndérmarrjeve té tregtisé sé jashtme”. Me
kété vendim éshté rrézuar kérkesa qé ka paragitur Avokati i Popullit me arsyetimin se asnjé normé e
kétij ligji nuk kishte prekur “strukturén organizative té institucionit té Avokatit t& Popullit dhe nuk
Kishte penguar statusin e tij si person juridik, rrethana kéto gé pérmenden né ményré indikative né
vendimin interpretues nr.49, daté 31.7.2000 té Gjykatés Kushtetuese”.

Vendosja e Avokatit té Popullit né grupin e dyté té subjekteve gé kané té drejté té véné né
lévizje Gjykatén Kushtetuese né ményré té kufizuar shpjegohet me faktin se Avokati i Popullit éshté
njé institucion i krijuar pér mbrojtjen e té drejtave té individit né fushén e veprimtarisé té administratés
publike dhe jo té Kuvendit. Kjo del edhe nga pérmbajtja e nenit 25 té ligjit organik “Pér Avokatin e
Popullit”, ku ligjet dhe disa akte té tjera jané 1éné jashté juridiksionit té tij.

Kérkuesi pretendon se legjitimohet pér t’iu drejtuar Gjykatés Kushtetuese edhe sipas nenit 24
shkronja “c” té ligjit “Pér Avokatin e Popullit”, me argumentin se kjo dispozité i jep té drejtén gé t’i
béjé Gjykatés Kushtetuese rekomandime pér shfugizimin e akteve ligjore dhe se, sipas tij,
rekomandimi duhet té njésohet me kérkesén. Ky pretendim éshté i pabazuar.

Termi “kérkesé” éshté i ndryshém nga termi “rekomandim”. Proceduralisht gjykatat vihen né
l18vizje pér shqyrtimin e ¢éshtjeve té kompetencés sé tyre népérmjet kérkesé-padive dhe jo népérmjet
rekomandimeve. Edhe Gjykata Kushtetuese nuk mund té vihet né 1évizje me rekomandimin e Avokatit
té Popullit, sepse mjeti gé e vé né lévizje até éshté vetém kérkesa. Sipas nenit 134 té Kushtetutés,
Gjykata Kushtetuese vihet né lévizje “vetém me kérkesé” té subjekteve té parashikuara né kété
dispozité, ku bén pjesé edhe Avokati i Popullit. Kérkesa e paragitur nga subjektet e parashikuara né
dispozitén e mésipérme, ndryshe nga rekomandimi, ka karakter detyrues. Ajo e ngarkon Gjykatén
Kushtetuese me detyrimin qé té shqyrtojé c¢éshtjen e paragitur sipas procedurave té parashikuara nga
ligji i saj organik dhe né pérfundim té japé vendimin pérkatés.



PER KETO ARSYE,

Gjykata Kushtetuese e Republikés sé Shqipérisé, né bazé té nenit 72 té ligjit nr.8577, daté
10.2.2000 “Pér organizimin dhe funksionimin e Gjykatés Kushtetuese té Republikés sé Shqipérisé”,
me shumicé votash,

VENDOSI:

- Rrézimin e kérkeseés.
- Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

MENDIMI | PAKICES

Jam krejtésisht kundér vendimit té shumicés.

1. Né kété céshtje dalin dy probleme, por i pari dhe kryesori éshté legjitimimi.

Me fjalé té tjera: A legjitimohet Avokati i Popullit t€¢ kérkojé pérpara Gjykatés Kushtetuese
shfugizimin e njé ligji si antikushtetues kur nga ushtrimi i funksioneve té tij ka dalé se administrata
publike shkel té drejtat e njeriut si rezultat i zbatimit té njé ligji antikushtetues?

Sqarimi i kétij problemi merr réndési t& posagme, veganérisht, pér shkak té géndrimeve gé ka
mbajtur ndaj kétij problemi Gjykata Kushtetuese né vendime té ndryshme.

a) Né vendimin nr.43, daté 31.7.2002, i cili éshté vendim interpretues, pranohet né analizé té
fundit legjitimimi i Avokatit té Popullit pér ato ¢éshtje, citoj: “kur si rrjedhojé e zbatimit té ligjit, e
aktit normativ e nénligjor, nga veprimet ose mosveprimet e organeve té administratés publike ... jané
cenuar té drejtat, lirité dhe interesat e ligjshme té individéve, shkelje kéto té konstatuara né procesin e
veprimtarisé sé Avokatit té€ Popullit gjaté shqyrtimit t€ ankesave, kérkesave dhe njoftimeve gé i
paragiten, etj.”.

b) Né vendimin tjetér, pér njé céshtje konkrete (nr.178, daté 8.11.2001) Gjykata Kushtetuese
shprehet kundér legjitimimit t& Avokatit t& Popullit pér té kérkuar papajtueshmériné e ligjeve me
Kushtetutén (duke béré pérjashtim vetém pér ligjet gé lidhen me veté veprimtariné e veté organit). Né
vendim, ndér té tjera, theksohet se Avokati i Popullit nuk mund t’i drejtohet Gjykatés Kushtetuese kur
nuk del gé njé ligj citoj: “té keté prekur strukturén organizative té organit gé ka drejtuar, té keté cenuar
sadopak statusin e tij si person ose té punonjésve té tjeré té institucionit, apo t’i keté penguar ata né
ushtrimin e kompetencave gé kané lidhje me funksionet e tij”. Mé tej, vendimi mban géndrim
kategorik se “pa gené té pranishme kéto rrethana, Avokati i Popullit nuk mund t’i drejtohet Gjykatés
Kushtetuese dhe ta investojé até né shgyrtimin e ¢éshtjes”. Né vendim pérdoren edhe argumente té
tjera, por baza mbetet ai i cituar mé sipér. Né vendimin tjetér nr.26, daté 24.4.2001, Gjykata
Kushtetuese pranon shfugizimin e njé akti normativ si burim i shkeljeve kushtetuese — kérkuar
népérmjet Avokatit t€ Popullit.

Né kéto kushte, ende pa u futur tek analiza e dispozitave kushtetuese, pa dhéné argumente né
rastin teorik dhe pa iu referuar tendencave e praktikave ndérkombétare, pyetja shtrohet: Cilin vendim
do té marrim pér bazé ne, Avokati i Popullit, juristét, avokatét apo edhe qytetarét? Do té marrim pér
bazé njé vendim interpretimi té Gjykatés Kushtetuese gé éshté pjesé integrale e veté Kushtetutés dhe
burim i mirfillté i sé drejtés kushtetuese, apo njé vendim po té Gjykatés Kushtetuese, i cili ka té bgjé
me njé ¢éshtje konkrete dhe gé nuk ka pér objekt té drejtpérdrejté interpretimin apo riinterpretimin e
dispozités kushtetuese?

Pér mua, pa as mé té voglin ekuivok, pér bazé duhej té merrej vendimi interpretues pér até
natyré e cila u theksua mé lart.

Ky éshté argumenti i paré, baza pér pranimin e legjitimimit té Avokatit té Popullit.

2. Veté Kushtetuta, si kusht themelor pér ndérhyrjen e Avokatit t€ Popullit parashikon “...
veprime té paligjshme apo té parregullta té administratés publike ...”.

A'i gjejmé kéto premisa te ¢céshtja objekt shqyrtimi?

Mendoj se po.



Nuk besoj té keté kundér, pér faktin se administrata doganore ndaj té cilit éshté béré ankimi
éshté administraté publike. Por, uné njékohésisht mendoj se nuk mund té géndrojé arsyetimi gé ndérsa
ndaj akteve apo veprimeve té kundérligjshme Avokati i Popullit mund té reagojé gofté edhe duke
ngritur kérkesé né Gjykatén Kushtetuese, kurse ndaj akteve apo veprimeve antikushtetuese Avokatit té
Popullit i mungojné kompetencat. Uné do té thosha se problemi i ligjshmérisé né kuptimin e gjeré
pérfshin edhe antikushtetutshmériné dhe né kété kuptim aktet apo veprimet e administratés publike, té
cilat jané té bazuara né ligje antikushtetuese, pérbéjné veprimtari antikushtetuese e si té tilla jané
objekt i veprimtarisé sé Avokatit té Popullit, kurse ligjet ku ato mbéshteten jané objekt shqyrtimi nga
Gjykata Kushtetuese.

3. Né ndihmé té géndrimit t& mésipérm vjen edhe géndrimi i mbajtur né literaturén toné
juridike. “... né Gjykatén Kushtetuese Avokati i Popullit mund té kérkojé vetém shqyrtimin e ligjit
antikushtetues gé éshté béré bazé e cenimit té té drejtave té individit népérmjet akteve té administratés.
Kontrolli né kéto raste do té kishte mé shumé natyré objektive dhe vendime me fuqi té pérgjithshme”.
Késhtu e trajton kété problem Kristaq Traja né librin “Drejtésia Kushtetuese”, fage 264.

4. Né shqyrtimin e interpretimin e dispozitave gé kané té béjné me kompetencat e Avokatit té
Popullit nuk mund té anashkalohen rrethanat sociale. Uné shtroj pyetjen: Nése individit i éshté shkelur
njé e drejté kushtetuese si pasojé e njé ligji antikushtetues a nuk paska té drejté ai té realizojé té
drejtén e tij népérmjet njé organi té posacém, i cili &shté krijuar dhe ekziston pikérisht pér ta mbrojtur
até nga arbitraritetet e pushtetit.

Duke mbajtur pozicion té kundért pér kété problem, né praktikén e Gjykatés Kushtetuese, me
kété vendim ravijézohen dy géndrime té cilat pérbéjné pér mua njé paradoks. Pér té shfugizuar njé ligj
si antikushtetues ne jemi véné né lévizje edhe nga shogata (té€ médha e té vogla) mjafton gé né statutet
e tyre té kishin pér detyré mbrojtjen e interesave té anétaréve. Edhe pér rastin né fjalé, nuk kishte
diskutim sikur kété kérkesé ta bénte Dhoma e Tregtisé, Bashkimi i Biznesmenéve apo dhe ndonjé
kryesi komuniteti fetar. Pengesa népérmjet interpretimeve i béhen vetém kompetencave dhe
funksioneve té Avokatit té Popullit, i cili jo me statut e rregullore, por me Kushtetuté éshté subjekt
kushtetues me funksione té posagcme né drejtim té mbrojtjes sé té drejtave e lirive té qytetaréve.

5. Gjykata Kushtetuese nuk mund ta shqyrtojé kété céshtje pa shqyrtuar edhe tendencat e
prirjet qé vihen re sot né Europé e mé gjeré lidhur me rolin dhe kompetencat e Avokatit té Popullit. E
nése ne themi gé ne aspirojmé pér né Europé, kéto tendenca duhet t’i kemi parasysh. Nése ne kemi
aspiraté futjen né Bashkimin Europian, nuk duhet té harrojmé se Bashkimi Europian ka njé Karté té té
Drejtave té Njeriut, miratuar né Nicé, né dhjetor té vitit 2000, né nenin 43 té sé cilés parashikohet
ndérhyrja e Avokatit t& Popullit pér té gjitha kegadministrimet e institucioneve apo organeve té
komunitetit me pérjashtim té gjykatave.

Jané njé séré rekomandimesh té Késhillit t& Europés (1985, 1997), ku theksi vihet vecanérisht
tek, citoj: “Zgjerimi dhe forcimi i pushteteve t¢€ ombudsmanit né ményra té tjera gé té inkurajojné njé
vézhgim efektiv té té drejtave dhe lirive té njeriut né funksionin e administratés”. Tendencén e
pérgjithshme té forcimit t& kompetencave té Avokatit t& Popullit e gjejmé edhe né njé séré aktesh
ndérkombétare apo dhe kushtetuta.

Né kété véshtrim, kam gené e jam pér legjitimimin e Avokatit té Popullit.

ANETAR
A. Karamuco

MENDIMI | PAKICES

Nuk mund té jemi dakord me mendimin e shumicés, pér arsye se me zgjidhjen gé ka dhéné ajo
e ka kufizuar té drejtén e Avokatit té Popullit pér té gené njé subjekt gé mund té inicojé kontrollin e
kushtetutshmérisé sé ligjit pérpara Gjykatés Kushtetuese. Né jurisprudencén e késaj Gjykate Kkjo
pérbénte njé céshtje té€ debatueshme té aspektit kushtetues, por me géndrimin e mbajtur sé fundi né
kété vendim, ndoshta pér njé periudhé kohe relativisht té gjaté, Avokati i Popullit nuk do t& mund té
pérfshihet né axhendén e gjykimeve abstrakte gé trajtojné kushtetutshmériné e ligjeve.

Pér té inicuar shgyrtimin e kushtetutshmérisé sé ligjit éshté veté Kushtetuta gé ia njeh kété té
drejté Avokatit té Popullit né nenin 134 té saj. Gjykata Kushtetuese, né vendimin e saj interpretues



nr.49, daté 31.7.2000, ka pranuar se ¢éshtje gé lidhen me funksionin kushtetues t& Avokatit té Popullit
jané edhe rastet kur si rrjedhojé e zbatimit té ligjit nga veprimet ose mosveprimet e administratés
publike cenohen té drejtat e shtetasve. Gjithashtu né nenin 49 té ligjit “Pér organizimin dhe
funksionimin e Gjykatés Kushtetuese té Republikés sé Shqgipérisé” nuk mohohet kjo e drejté. Ky ligj
shkon edhe mé tej, kur né nenin 52 i njeh Avokatit té Popullit té drejtén pér té kérkuar
papajtueshmériné e marréveshjeve ndérkombétare me Kushtetutén para ratifikimit, ndérsa né nenin 71
e njeh edhe si subjekt qé kérkon interpretimin e Kushtetutés.

Shumica, né vendimin e saj, pérpiget té arsyetojé se pengesé pér té legjitimuar Avokatin e
Popullit &shté vendimi interpretues, si dhe njé vendim pér njé rast konkret té késaj Gjykate.
Paraprakisht sgarojmé se referenca kryesisht né vendimin interpretues béhet né ményré parciale.
Vendimi interpretues i Gjykatés Kushtetuese ka dy momente té réndésishme:

Sé pari, ai pranon se ¢éshtje gé lidhen me interesat e Avokatit t€ Popullit do té jené ato ¢éshtje
gé lidhen me funksionin kushtetues té tij “kur si rrjedhojé e zbatimit té ligjit e aktit normativ nga
veprimet ose mosveprimet e organeve té administratés publike kéto interesa jané cenuar duke shkelur
té drejtat, lirité dhe interesat e ligjshme té individéve, shkelje kéto té konstatuara né procesin e
veprimtarisé sé Avokatit t& Popullit gjaté shqyrtimit té ankesave, kérkesave dhe njoftimeve qé i
paragiten atij”.

Sé dyti, “...né kuptim té nenit 134 paragrafi 2 té Kushtetutés, me interesa t€ Avokatit té
Popullit do té konsiderohen edhe rastet e cenimit té kétyre rregullave kushtetuese, qé kané té béjné me
organizimin dhe funksionimin e institucionit té tij...”.

Shumica ka pérdorur si argument kryesor pikén e dyté té sipércituar duke e kondicionuar
legjitimimin e Avokatit té Popullit vetém pér ¢éshtje gé prekin drejtpérsédrejti até si person juridik né
té drejtat e organizimit dhe funksionimit té organit gé ai pérfagéson.

Nuk mendojmé se éshté e nevojshme gé pér té arsyetuar géndrimin toné té merremi vetém me
pérmbajtijen e vendimeve té sipércituara té Gjykatés Kushtetuese, pasi ato jané té botuara dhe
gjithkush mund t’i analizojé, aq mé tepér qé kéndvéshtrimet tona pér argumentet jané té kundérta.

Né kéto rrethana, pérgendrimi tek elementet thelbésore gé pérmban neni 60 i Kushtetutés, té
analizuara dhe interpretuara né njé kuptim té gjeré dhe nga njé kéndvéshtrim oponent ndaj vendimit té
shumicés, mendojmé se i vlen argumenteve té njé géndrimi pakice.

Sipas nenit 60 té Kushtetutés “Avokati i Popullit mbron té drejtat, lirité dhe interesat e
ligishme té individit nga veprimet ose mosveprimet e paligjshme e té parregullta té organeve té
administratés publike”.

Kur Avokati i Popullit konstaton se jané shkelur té drejtat e individit nga veprimet e
paligjshme té administratés publike, ai duhet té ndérhyjé. Ky éshté thelbi i veprimtarisé sé tij. Sipas
kétij neni té Kushtetutés, Avokati i Popullit duhet té dallojé paligjshmériné apo parregullsiné né
veprimet e organeve té administratés publike. Ai kété funksion e realizon duke u ballafaquar me
Kushtetutén e ligjin dhe kur bindet se kéto veprime jané té paligjshme ose té parregullta, duhet té
ndérhyjé. Gjithashtu, ai mund té rekomandojé gé té evitohet kjo paligjshméri né té ardhmen.

Pyetja gé shtrohet né kété rast éshté: Kur Avokati i Popullit, i cili &shté né gjendje té vlerésojé
paligjshmériné e njé veprimi té administratés publike, bindet se kjo paligjshméri gé ka cenuar
individin rrjedh nga antikushtetutshméria e ligjit té zbatuar, atéheré a mund ai té heshté, apo duhet té
ndérhyjé gé shtetasit t& mos dhunohen né té drejtat e tyre?

Koncepti i paligjshmérisé nuk duhet reduktuar vetém né zbatimin e gabuar apo moszbatimin e
ligjit. Paligjshméria éshté njé koncept shumé mé i gjeré. Paligjshméria éshté njé koncept gé lidhet
edhe me antikushtetutshmériné dhe éshté pjesé pérbérése e saj. Pérpara paligjshmérisé do té ndodhemi
edhe kur njé organ zbaton njé ligj dhe kryen njé veprim qgé sipas Avokatit té Popullit nuk éshté né
pérputhje me Kushtetutén, sepse individit nga ky veprim mund t’i cenohet njé e drejté. Nése nga
ekzistenca e njé ligji gé pretendohet si antikushtetues cenohen té drejtat e individéve, Avokati i
Popullit nuk duhet té géndrojé indiferent. Pérkundrazi, ai duhet té veprojé duke ndérhyré me mjetet e
tij juridike. Kjo pérbén thelbin e veprimtarisé sé tij dhe njé nga mjetet gé Kushtetuta atij i ka dhéné
éshté dhe inicimi i ¢éshtjes né Gjykatén Kushtetuese.

Prandaj né konceptin kushtetues té veprimeve té paligjshme té organeve té administratés
publike pérfshihen edhe ato raste kur organet administrative, népérmjet zbatimit té njé ligji gé mund té
jeté antikushtetues, cenojné té drejtat dhe lirité themelore té shtetasve.

Funksioni kryesor i Avokatit t& Popullit &shté mbrojtja e té drejtave dhe lirive té shtetasve.



Konstatimi nga Avokati i Popullit i rasteve kur cenohen té drejtat dhe lirité themelore té shtetasve
pérfshihet né juridiksionin e tij dhe Kjo lidhet plotésisht me interesat e tij si organ kushtetues. Mjetet
juridike qé ai pérdor, si kérkesa, raportimi, rekomandimi e propozimi nuk kané té béjné me
kompetencat. Kérkesa gé Avokati i Popullit ushtron pér papajtueshmériné e ligjit me Kushtetutén nuk
pérbén pushtet kontrolli ndaj veprimtarisé sé Kuvendit, si¢ arsyeton shumica. Ashtu si¢ nuk pérbén
pushtet kontrolli ndaj ekzekutivit e drejta e tij pér té kérkuar para Gjykatés Kushtetuese
papajtueshmériné e akteve normative té Késhillit t&¢ Ministrave. Kérkesa ose rekomandimi pér té
vendosur né vend ligjin e shkelur nuk mund t’i ndalohen pér t’i pérdorur njé individi ¢farédo dhe aq
mé tepér Avokatit té Popullit. Kérkesa pér t’iu drejtuar njé institucioni (locus standi) nuk éshté pjesé e
kompetencés léndore. Legjitimimi éshté njé koncept juridik gé lidhet me interesin dhe jo me
kompetencén.

Nga piképamja formale, neni 134 pika 2 e Kushtetutés éshté i zbatueshém né kété rast, lidhur
me té drejtén e Kkétij subjekti pér té inicuar njé gjykim kushtetues. Ky nen i Kushtetutés kérkon njé
lidhje té drejtpérdrejté midis ligjit té& kontestuar pér antikushtetutshméri dhe interesit t& subjektit
pérkatés. P.sh. interesi i subjekteve qé parashikohen né kété dispozité kushtetuese duhet paré né
aspektin nése ligji qé kontestohet ka lidhje me funksionin pér té cilin ato subjekte jané krijuar. Njé
organ i geverisjes vendore apo njé organ i bashkésisé fetare duhet té provojé pérpara Gjykatés
Kushtetuese interesin gé ka me ligjin konkret. Shoqgatat, té cilat né praktikén e Gjykatés Kushtetuese
jané legjitimuar si subjekte, mjafton t€ provojné pérpara saj se kané njé lidhje me ligjin objekt
shqyrtimi gé ato té konsiderohen té legjitimuara.

Pérgjithésisht ky éshté géndrimi gé jurisprudenca e Gjykatés Kushtetuese ka mbajtur né raste
té tilla. Gjykata Kushtetuese nuk mund té analizojé te kéto subjekte kompetencén Iéndore, sepse jo té
gjithé e kané té pércaktuar até. Ajo vleréson interesin gé kané kéto subjekte me ¢éshtjen né shgyrtim.
Pérsa i pérket Avokatit té Popullit, i cili funksion kryesor ka konstatimin e rasteve té dhunimeve té té
drejtave dhe lirive té shtetasve, béhet pérjashtimi nga ana e shumicés, duke ia mohuar pérdorimin
pérpara Gjykatés Kushtetuese té té& vetmit mjet juridik efikas. Ky géndrim i shumicés e I1é pa
efektivitet veprimtariné e Avokatit t& Popullit né rastet kur aktet e organeve té administratés publike,
megjithése bazohen né ligj, shkelin té drejtat themelore té shtetasve. Kéto raste nuk jané té pakta né
praktiké né kushtet kur neni 118/2 i Kushtetutés sanksionon njé lidhje t€¢ domosdoshme midis
kérkesave té ligjit dhe aktit nénligjor.

Jo pa géllim Kushtetuta i ka dhéné kétij organi njé vend té réndésishém. Né gofté se do té
ekzistonte vetém neni 60 i Kushtetutés nuk do té kishte asnjé lidhje midis Avokatit t& Popullit dhe
Gjykatés Kushtetuese. Pikérisht &shté neni 134 i saj qé i njeh té drejtén e njé gjykimi abstrakt edhe
Avokatit té Popullit, mjafton gé ai té vértetojé interesin né ¢éshtjen konkrete dhe jo kompetencén.

Edhe sipas legjislacionit ndérkombétar, Avokati i Popullit (ombudsmani) kété funksion ka,
por megjithaté ai mund té kérkojé inicimin e njé gjykimi kushtetues pér antikushtetutshméring e ligjit.
Té gjitha referencat né ligjet e vendeve té tjera japin dhe njé tendencé gé ekziston né kété drejtim, nga
e cila nuk mund té pérjashtohet Republika e Shqipérisé.

Pra, Avokati i Popullit fushén e tij té veprimtarisé e ka té fokusuar tek mbrojtja e té drejtave
dhe lirive té shtetasve nga veprimet e paligjshme e té parregullta té organeve té administratés. Avokati
i Popullit sipas Kushtetutés mbron pikérisht shtetasit nga shkelja gé u béhen té drejtave dhe lirive té
tyre dhe ka kété funksion kryesor. Mjeti qé duhet pérdorur pér té eliminuar kété cenim duhet té jeté
kushtetues. Neni 134 i Kushtetutés ia njeh kété té drejté Avokatit té Popullit.

1 po té shohim ligjin slloven do té vemé re njé pérputhje me Kushtetutén toné. Ombudsmani slloven pércakton paligjshmériné ose
parregullsing né organet e administratés publike dhe i propozon atyre eliminimin e kétyre parregullsive. Njé ndér mjetet qé ai pérdor éshté
Kushtetuese sllovene gé té ushtrojé njé proces seleksionues mjaft serioz pér té gjetur interesin e ligjshém té ngritur né ankesé.

Ligji austriak ka akoma mé shumé ngjashméri me konceptin e Kushtetutés toné. Neni 148/a thoté : Cdo njeri ka té drejté té

ankohet prané institucionit té Avokatit té Popullit pér njé shkelje té sé drejtés sé tij private nga veprimet ose mosveprimet e parregullta té
administratés shtetérore. Kjo pérbén kompetencén léndore té Avokatit té Popullit, e megjithaté ky organ ka té drejté t’i drejtohet Gjykatés
Kushtetuese austriake pér kushtetutshmériné e njé ligji té aprovuar.
Ligji i Bosnjé-Hercegovinés thoté : “Institucioni do t€ marré né shqyrtim ¢éshtjet gé pérfshijné funksionimin e dobét ose shkeljet e té
drejtave dhe lirive té njeriut t€ kryera nga cdo organ geveritar”.Edhe Ombudsmani i Bosnjé-Hercegovinés mund té inicojé procedime
gjyqésore. Sipas ligjit portugez, funksioni kryesor i ombudsmanit éshté t& mbrojé dhe té promovojé té drejtat, lirité, garancité e interesat e
legjitime té qytetaréve duke e siguruar kété népérmjet ndérhyrjes me mjete informale, té ligjshmérisé dhe barazisé sé ushtrimit té pushteteve
publike.

